
Inatsisartut Suleriaasianni § 36 naapertorlugu oqallisissiaq imaattoq matumuuna saq-qummi-
uppara:

Meeqqat atuarfianni inuusuttut immikkut annertusisamik atuartitaasimasut atua-run-
naarnerup  kingorna  suliniuteqarfigineqarnerat  pillugu  apeqquteqaat  aallaa-vigalugu 
oqallisissiaq.
(Inatsisartunut ilaasortaq Debora Kleist, Inuit Ataqatigiit)

Tunngavilersuut:
Meeqqanut  inuusuttunullu  periusissaq  oktober  2011-imi  Inatsisartut  ataatsimiineranni 
saqqummiunneqarpoq,  tassanilu meeqqat  inuussutullu  toqqissimasumik ineriartor-nissamin-
nut periarfissinneqassasut pingaartinneqarpoq.

Periusissiami  ersarinnerusumik  immikkut  annertusisamik  atuartitaasimasut,  atuarunnaar-
nerup kingorna pilersaarusiorfigineqarnerat pillugu suliniutaasussanik ujartuivunga.

Meeqqat inuusuttullu immikkut pisariaqartitsinertik tunngavigalu atuartitaasimasut Meeqqat 
atuarfiat qimakkaanngamikku naammassigaanngamikkulu ullumikkut annertunerusumik peri-
arfissaqarneq ajorput. Tassami nalunngisatsituut ilarpassui atuarfimmi misilitsinnissaminnut 
angummassimannginnertik pissutigalugu Piareersarfimmut isersinnaaneq ajorput. Taamaassil-
lutik ajuusaarnaraluartumik ”katataaginnartutut” inissittarput, naak allatigut pikkoriffeqaralu-
artut.

Nunarput tamakkerlugu ilisimaneqarnerpa inuusuttut immikkut pisariaqartitsisut Meeqqat atu-
arfia qimakkaanngamikku inuiaqatigiinni qanoq inissisimanersut? Qanorlu kommune-minni 
periarfissaqartinneqarnersut?

Naalakkersuisut qanoq inuusuttut immikkut pisariaqartitsisut eqqarsaatigalugit suliniute-qar-
niarpat?

Siunissami Nalakkersuisut inatsisitigut ”ungdomsuddannelse”-mik taaguutilimmik aallar-tit-
sissalutik inuusuttunut immikkut pisariaqartitsisunut pilersaaruteqarnerpat?  

Piareersarfiit aqqutigalugit pineqartut sulisinnaanngortinnissaanut iliuusissanik Naalakker-su-
isut eqqarsaatersuuteqarsinnaanerpat?

